
la fuormaziun linguistica illas scoulinas, scoulas ed als cuors per cre-
schiits, haja nom da tour e mantgnair adiina pli stret contact culs
cumiins, lur autoritats ed uniuns. Quai voul dir cun oters pleds cha’l
secretari stuvess viagiar dapli oura 1’ls cumiins imp¢ da star i’l biiro.
Siil chomp da la scoula — cha nus considerain sco factur decisiv per
mantgnair il rumantsch — pudain nus notifichar cun gronda satis-
facziun la decisiun dal cumiin da Trin da mantgnair eir in avegnir
la scoula fundamentala rumantscha. La LR sustgnara inavant quellas
scoulas cun metter a disposiziun ad ellas ils mezs d’instrucziun adat-
tats a las relaziuns specialas da lur territori. Sainza dubi nun esa da
tgnair our d’6gl las nouvas metodas d’instrucziun scha nus lain
tgnair pass cul temp.

Un oter pensum dal secretariat ais quel da procurar per buna
lectiira per la giuventiina our da scoula. Quia as stuvara intensivar
ils sforzs. Sper il pisser per la finanziaziun da talas ediziuns chi vain
fatta per gronda part cun mezs chi nu resortan dal quint normal ha
il secretariat adina darcheu da tscherchar collavuratuors chi sun
pronts da surtour talas incumbenzas. L’invid da collavurar siin tuot
ils chomps d’activita rumantscha va a minchiin.

I’'l decuors d’iin on chattan blers Rumantschs ed amis interessats,
indigens ed esters, la via illa Chasa Rumantscha. Els tscherchan e
chattan 13 infuormaziun, documentaziun e sclerimaint davart ils prin-
cipis da nos movimaint. Eir quella part da noss’ activita chi pretenda
bainquants sacrifizis da temp, ais importanta. Da tals contacts per-
sunals dependa suvent I'impreschiun spontana dal purtret e profil
rumantsch.

T.as scoulinas

Cuors

a) dintroducziun: 1.avrigl—29 giin
8 participantas: Betta Casura, Ftan; Leonora Cavegn, Cumbel;
Ursula Diiggelin, Surrein; Margret Elisabeth Graham, Belfast,
Irlanda; Tina Hinz, Zuoz; Antonella Koller, Domat; Beatrice
Parpan, Vaz; Agnes Tscharner, Traun.



b) 3. cuors da scolaziun: 2—27 liigl
c) 2. cuors da scolaziun: 29 ligl—24 avuost

d) cuors da perfecziun — organiso da la CMR: 8, 9 e 10 november
a Laax:
La fuormaziun creativa: «Il disegn da I'iffaunt»
ref. B. Haug, magistra da metodica, seminari Turich

Ils 12, 13 e 14 favrer 1969 haun gieu 16 a Cuoira ils examens
finels per acquister il diplom da mussadra. El pudet gnir surdo a:
Helen Deflorin, Zignau; Irma Egler, Lavin; Letizia Huonder, Mu-
stér; Tina Peterelli, Savognin; Ulrica Plouda, Zuoz; Hilda Schrépfer,
Flem.

«La Scoleta»

L’an scuors sun cumparidas 4 «Scoletas»:
nr. 101 Casparet
nr. 102 Utuorn
nr. 103 Lavurettas
nr. 104 Uraziuns
(darcho 150 paginas nouvs mezs didactics per nossas scoulinas).

Referats

Differentas vschinaunchas haun giaviischo iin referat sur da sen
e bot da las scoulinas rumauntschas.

Las scoulinas

La vschinauncha da Flem ho surpiglio svess lur scoulinas e fundo
auncha iina terza. La scoulina da sted a Silvaplauna ais uossa avierta
sur an. Displaschaivelmaing ho stuvieu gnir serreda la scoulina da la
LR Rotan causa manchaunza d’interess e da magisters per I'instruc-
ziun rumauntscha in scoula.



Preparativs

Bger temp haun eir druvo las organisaziuns e preparaziuns per la
mudeda dals cuors da scolaziun per mussedras in Chesa Rumauntscha.
Que saro lin gust per magisters e scolaras dad ir a scoula in quists
bels locals. In quist 16 saja ingrazcho per I'incletta ed il sustegn dals
signuors da la suprastanza.

Nus ingrazchains eir a tuottas mussedras per lur lavur, per il man-
tegnimaint da nos rumauntsch e giaviischains inavaunt bger
schlauntsch e persvasiun.

L’inspectura: Angelina Secchi

Il teater

Per la vita culturala da noss cumiins e per rinforzar e mantgnair
il spiert da cumiinanza ais il teater adiina stat iin factur ourdvart
important. I nun ais da schnejar cha’l teater ais hoz in tina crisa
fundamentala. In uniun cun la Societa pel teater popular svizzer
prouva la LR da chattar nouvs mezs e vias per dar nouvs impuls al
teater rumantsch. Ella voul tour contact culs «<homens da teater» per
ponderar co chi’s pudess amegldrar la situaziun.

In quist connex pudaina manzunar cun satisfacziun cha la Tri-
buna ambulonta dals stiidents da la Romania ha eir ingon prasta
gronda lavur; ella ha inscena il toc original rumantsch da Theo Can-
dinas «Las duos fatschas» e demuossa cun quista tscherna bainquant
curaschi. Eir scha’l success material nun ais stat grond, das-chan ils
actuors esser satisfats dad avair tschercha insembel cul autur iina
via nouva.

L’elecziun da Tista Murk sco directur da la Biblioteca populara
svizra ais statta pel teater rumantsch tina gronda perdita. Tista Murk
ais stat diirant decennis I’exponent e grond promotur dal teater ru-
mantsch. Sco regissur e manader da blers cuors da teater ed eir sco
editur da «La Scena» s’ha el acquista merits chi portaran friit. A nos
Tista ed eir a duonna Tilda sco fidaivla agiidanta ingrazchain nus
da cour per tuot las fadias e sperain ch’els restan fidels al palc cun
tuot sia fascinaziun.

